Подгответе го своето дете за училиште


Моќта на родителското воспитание е голема, бидејќи тоа е заедница во која членовите се поврзани со блиски емоционални врски. Во семејството детето за прв пат ја учи индентификацијата („сакам да сум како мама, тато...“). Најважно е кај детето да се разбуди мотивацијата, волјата, желбата и настојувањето да се научи, да се совлада нешто ново. Учењето трае цел живот па затоа потребно е кај детето да се всади љубов кон учењето. Секој родител сака неговото дете добро да учи, успешно да се вклучи во општеството и максимално да се афирмира во животот.


Тргнувањето во училиште претставува голема промена во животот на детто и неговото семејство. Детето мора да се прилагоди на новите правила на однесување во училиштето; да седи на едно место подолго време; до крај да ги следи активностите; да дојде на почетокот од часот; а неговата способност за учење и извршување на задачите постојано се проценуваат. 

За да може детето да ги задоволи новите барања треба да биде психофизички зрело за тргнување во училиште. Хронолошката возраст (годините) како единствен критериум за успешен старт на првачињата не е доволен. Имено, детето, покрај развиени интелектуални способности: помнење, размислување и концентрација, потребно е да поседува некои вештини и знаења, а исто така да поседува и одреден степен на социо-емоционална зрелост.
Способности и вештини кои детето треба да ги поседува при запишувањето во училиште:

1. Графомоторички вештини:


- правилно да го држи моливчето во раката;


- линијата која ја црта (пишува) да е јасна и да не притиска многу или малку;


- да поврзува со линија од точка до точка, рамни, кружни и брановити линии;


- знае да ги прецрта геометриските ликови: квадрат, триаголник, круг, прабоаголник;

2. Просторни односи

- знае (разбира) што е горе, долу, пред, зад, на, во, под, над;


- знае да се ориентира: на своето тело (лева/десна рака, нога, око), во просторот (што е десно од нас, што е лево, да одреди во која насока се движи некој);

3. Временски односи


-  знае кога е: пред, после, утро, пладне, вечер, претпладне, попладне;


- добро е да ги знае деновите во неделата.

4. Нумеричко поимање


- да брои механички барем до 10;


- се снаоѓа со поимите повеќе, помалку, подолго, покусо, поголемо, помало, пошироко, потесно;

5. Ги препознава и именува барем боите: зелена, жолта, црвена, сина, бела, црна;

6. Говор и речник


- правилно ги изговара сите гласови (дозволено е помеко изговарање на некои гласови поради испаѓањето на млечните заби);


- правилно граматички да се изразува (користи еднина, множина, заменки, правилно го користи родот);

- знае да дефинира некои поими (на пр. што е столица, а во дефиницијата кажува за што служи таа, обликот кој го има, од што е направена итн.);


- знае да прераскаже нешто што се случило или некоја приказна со правилен след на настаните (вовед, тек и крај).

7. Предчитачки ввештини


- препознава и именува со кој глас започнува а со кој завршува зборот;


- знае да ја игра играта „На буквата, на буквата“;

8. Концентрација


- на некоја активност може да се задржи 15 - 20 минути;
9. Самостојност


- знае само да се облече, обуе и да врзе чевли, самостојно е при јадењето и користењето на тоалетот;


- знае како само да се движи по улица;


- знае да поздравува и одпоздравува;


- дома има ситни задолженија (да си ги среди играчките, да си  го креветот и сл.)

10. Социо-емоционална зрелостнамести


- може да ги контролира своите емоции (да не заплаче, да се воздржи од лутина пред други и сл.);


- соработува (си игра) со други деца;


- сака да игра заедно со многу деца групни игри, ги почитува правилата на играта;


- кавгите ги решава на прифатлив начин.  

Подготовка на детето за самото тргнување во училиште


Известете го детето навреме за промените кои ќе настанат во неговиот живот кога ќе тргне во училиште (на пр. ќе оди само на училиште или со другарчиња, таму ќе останува некое време, дома ќе биде само и слично);

Научете го како само да дојде до чилиштето, предупредете го на опасните места, каде да ја премине улицата, каде да не се задржува;


Обезбедете му работен простор во некоја соба (работна маса), кој ќе биде само негов, нека го среди самото;

Заедно со детето, во добро расположение купете му го она што му е потребно за во училиште (ранец, училишен прибор и слично);


Пред децата зборувајте позитивно за училиштето и учењето, не ги заплашувајте со нив. Никогаш не велете им „Ќе видиш ти таму, ќе добиеш единица ако не учиш, ако не си мирен/на ќе те казнат“. Училиштето претставете им го во реално светло, како на пример: „Сите деца одат во училиште - тоа ни помага да пораснеме!“
Дали е потребно детето да учи да чита пред поаѓање на училиште?


НЕ, бидејќи:

- детето кое има добро развиени графомоторички вештини брзо ќе научи да ги пишува буквите;

- детето кое ќе ги научи буквите пред тргнување на училиште може да ги научи да ги пишува на погрешен начин;

- детето кое има добро развиени предчитачки вештини, брзо и без напор ќе го научи читаањето;


Поважно од читањето и пишувањето е детето да е психофизички зрело според горе опишаните критериуми. 

Што е потребно и најосновно да знае детето пред да тргне во училиште?

Многу е важно детето да биде самостојно во користењето на тоалетот, да занае само да се соблече и облече, да знае да се грижи за своите работи, да знае да јаде без помош, да знае правилно да се однесува во група на врсници и кон постарите. Настојувајте детето да го запомни барем своето име и презиме, бројот на телефонот и имињата на своите родители.
Како кај детето да се развие правилен пристап кон училиштето?


Детето е како сунѓер, го впива секој ваш збор, а уште повеќе она што го правите. Не го плашете со училиштето, подобро пред него со радост присетете се на своето школување, кажувајте му дека имате доверба во него, дека со труд ќе го совлада секое градиво, направете цела една свеченост од купувањето на првите работи потребни за во училиште, посебно одбележете го првиот училишен ден... Кога ќе започне учебната година, вклучете се во училишните активности кои се наменети за родителите, секој ден одвојте време кое ќе му го посветите на своето прваче, покажувајќи заинтересираност, пофалете го секој негов успех.
Што ако Вашето дете се плаши од училиштето?


Многу се ретки децата кои се плашат од училиштето, обично доаѓаат со задоволство и расположени, но се случува и тоа. Ништо страшно. Најверојатно се работи за страв од одвојување. Многу деца првите денови или недели може да се почувствуваат нелагодно бидејќи се среќаваат со многу нови работи одеднаш. Разговарајте со детето, дознајте што најмногу ги плаши: некое се плаши дека нема да ги дочека дома, некое се плаши од некое друго дете и слично. Помогнете му на детето така што ќе му кажете дека и вие сте се плашеле како мали, дека потоа сте виделе дека нема од што да се плашите и со време сте го засакале училиштето. 
Што ако Вашето дете е премногу разиграно и нема некој ред?


Можете да му помогнете да развие чувството за одговорност така што кај него ќе го замолите своите работи секогаш да ги става на одредено место. Почнете со една до две работи, на пример, чевлите и вентијагата. Секогаш пофалите го кога ќе направи нешто добро. Ако дома научи дека се има свое место, полесно ќе му биде во училиштето каде се очекува да ги извршува работните задачи.  Многу е важно уште сега за детето да обезбедите да има свој простор во домот. Доволно е да ослободите една полица за неговите работи од училиште и еден дел од масата за на неа да работи одреден дел од денот. 
Што ако Вашето дете лесно се расплакува?


Во училиштето работата и однесувањето на детето се следат и оценуваат. Некои деца не можат да се носат со фактот да бидат споредувани со други деца и со помали постигања. Треба добро да му нагласите дека колку и да е неуспешно во училиште заради тоа нема да го сакате помалку. Но, исто така покажете му дека со вежбање на некоја активност можат да напредуваат во неа и да станат се подобри и подобри доколку вредно работат. 
Што ако Вашето дете не ги изговара сите гласови точно?


Најмалку една година пред тргнувањето во училиште, би требало да се обрне внимание на изговарањето на гласовите и во случај да постојат тешкотии да се посети логопед. Секое отстапување во говорниот и јазичниот развој е сериозен знак дека детето би можело да има тешкотии при усвојувањето на читањето и пишувањето.
